
〈庶人幢碣儀制。凡下五品官至庶人。同於祖穴前安石幢。上雕陀羅尼經。石柱上刻祖先姓名并月日。石幢長一丈二尺。按一年十二月也。或〉

〈九尺。按九宫。庶人安之。亡者生天界。生者安吉大富貴。凡石者。天曹註生有石功曹。安百斤。得子孫大吉也。式云常以虛丘加塜體。天梁下安之。〉

〈大吉。安幢幡法當去穴二步安之。即吉慶吉也。〉

〈下五品庻人儀圖〉

〈墳臺穴尺寸法篇。天子陵臺。髙一丈八尺。天子葬明堂。中方土德中等也。着黄衣。坤卦屬土。是二宫。艮屬土。是八宫。一合成十六用是也。用〉

〈紅泥泥之。穴深九丈。按九宫。下通三泉。内有大殿九間。用玉石砌就。内間四門。外有三重門外域四門。臺髙一丈五尺。磚砌四角。墻髙一丈二尺。〉

〈皇城行墻髙九尺三層。禁圍已上。並天子用之。大祥瑞吉。親王墳臺。髙一丈二尺。按十二時辰。用青泥泥之。穴深七十四尺。四門。臺髙一丈二尺。皇城〉

〈髙七尺。已上並親王用之。吉。卿相墳臺髙九尺。皆以加陽建合本禽。甲丙庚壬吉。用青泥泥之。穴深五丈。下以戌陰建合本禽。甲丙庚壬吉。前搠〉

〈擢門。屏墻髙七尺。行馬墻五尺九寸。已上卿相用之吉。大夫以下至於庶人墳臺。髙七尺。以陽加建合本禽。甲丙庚壬吉。用白泥泥之。穴深不過三〉

〈丈。以戌建陰合本禽。甲丙庚壬吉。屏墻髙五尺。行馬墻髙二尺。不得過此。大吉。擇謝墓法篇凡葬者。犯山川土地神祗。及諸禁忌事畢。爲祭〉

〈謝之。擇日於埏道左。治地爲方壇。壇上設五方神座。序如斬草之祭。布置以外設二十四位神座。香爐各一箇。香一兩。祭板一枚。净巾一條。酒飯乾〉


〈魚鹿脯三牲肉。棗栗果實餠餌煎盤錢帛繒綵等物。皆須預備前一日沐浴齋戒也。祝文曰維。年月日。某州某縣某人名。敢昭告于后土陰宫。某〉

